
CLXXIX,

Anno 1515. Sabato proximo ante festum 8. Georgii. Posonii.

Viadislaus Rex ad generalem Regni Slavoniae Congrega-
tionem Regnorum Dalmatiae, Croatiae el Slavoniae Ba-
num mittit,

Commissio propria domini Regis.

Wiladislaus, dei gracia Rex Hungarie et Bohemie &c. Egregij et Nobiles
fideles nobis dilecti. Quum intelligamus, vos in proximo generalem congregacio-
nem in isto Regno nostro Sclauonie celebraturos atque habituros, cupientes quieti
et tranquillitati vestre quo melius fieri posset consulere, deputauimus in vestri
medium fidelem nostrum Reuerendum in Christo Patrem Dominum Petrum Beryzlo,
episcopum ecclesie Wesprimiensis, Thezaurarium nostrum et Regnorum istorum
nostrorum Dalmacie, Croacie et Sclauonie Banum, nunc istic in Sclauonia agentem;
cui omnia pericula incommodaque et necessitates istorum Regnorum nostrorum
el omnium vestrum optime cognita perspectaque existunt. Qui Maiestalis nostre
nomine vobis de mente et voluntate ac commissione nostra superinde nonnulla
dicturus est. Quare requirimus fidelitates vestras el eisdem nichilominus serie
presencium firmiter etiam committimus, vt ea, que idem dominus episcopus no-
stro nomine, vt premisimus, vobis in hac parte referret, et ad que vos hortabi-
tur, el credere, et pro nostra erga vos ampliori gracia et beneficencia Regia pro-
que vestra salute et defensione facere exequi el adimplere in omnem euentum
debeatis. Datum Posonij Sabbato proximo ante festum beali Georgij Martyris.
Amno Domini Millesimo Qaingentesimo decimo quinto.

Tenor indorsalionis :

Egregijs et Nobilibus Vniuersitati Nobilium et Regnicolarum Regni nostri
Sclauonie, Fidelibus nobis dilectis.

(Sigillum Regium ab extus appressum.)

